ԱՄՓՈՓԱԹԵՐԹ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԱՆՎՏԱՆԳՈՒԹՅԱՆ ՌԱԶՄԱՎԱՐՈՒԹՅԱՆ ԴՐՈՒՅԹՆԵՐՈՎ ՆԱԽԱՏԵՍՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՈՐԾՈՒՆԵՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՄԱՍԻՆ

	Հ/Հ
	Առաջարկության հեղինակը
(ստացման ամսաթիվը)
	Առաջարկության բովանդակություն
	Եզրակացություն

	1
	ՀՀ ԿԱ պետական եկամուտների կոմիտե (10.06.2010թ. թիվ ԱԱ-1/3-2/664-10 գրություն)
	Նախագծով հաստատվող ծրագրի “Տնտեսության աճի կայունությանը միտված հարկաբյուջետային քաղաքականություն” բաժնի “Պետական եկամուտների ձևավորման նպատակով հարկման օպտիմալ մակարդակի ապահովում” ենթաբաժնի.

1. “Իրավիճակը” կետի.
ա. 1-ին պարբերության վերջին երկու նախադասությունների առաջարկվող խմբագրությունը կարծում եմ չի բացատրում Հայաստանի Հանրապետությունում հարկերի հավաքագրելիության գործող մակարդակի և օպտիմալ (ենթադրվող) մակարդակի տարբերությունների իրական և ամբողջական պատճառները: Միայն հարկային վարչարարությամբ այն հիմնավորելը չի բացահայտում խնդրի լուծման հնարավոր ուղիները: Առաջարկում եմ նշված նախադասությունները շարադրել հետևյալ խմբագրությամբ.
“Սակայն կատարվող վերլուծությունների արդյունքները ցույց են տալիս, որ հարկերի հավաքագրելիությունը դեռևս օպտիմալ մակարդակի վրա չէ, և հարկային վարչարարության կատարելագործումն ու տնտեսության մեջ ստվերային շրջանառության ծավալների կրճատումը շարունակական գործընթացներ են:”:

բ. 2-րդ պարբերության 1-ին կետում “Ակցիզային պահեստ”բառերից հետո “մաքսային” բառը հանել:

2. “Մարտահրավերներ” կետն անհրաժեշտ է խմբագրել: Բացարձակապես ընդունելի չէ “Հարկային օրենսդրության լիակատար կիրառման բացակայություն” հասկացությունը: Երկիմաստություններից խուսափելու նպատակով անհրաժեշտ է այն հստակեցնել (կոնկրետացնել)` հաշվի առնելով, որ հարկային օրենսդրությամբ սահմանված պահանջների նկատմամբ հսկողության արդյունավետության մակարդակն աստիճանաբար բարձրացվում է, և ակտիվ պայքար է մղվում տնտեսության մեջ ստվերային շրջանառության դեմ:

3. “Լուծումներ” կետի.
ա. 1-ին պարբերությունն անհրաժեշտ է խմբագրել, քանի որ Հայաստանի Հանրապետությունում, մեր կարծիքով, օրենքի գերակայության սկզբունքը կիրառվում է բոլոր հարկ վճարողների նկատմամբ:

բ. 2-րդ պարբերության մեջ “մաքսազերծման” բառը փոխարինել “մաքսային ձևակերպման” բառերով:
	Ընդունվել է

Ընդունվել է

Ընդունվել է

Չի ընդունվել է

Առա​ջարկության ընդունումը համարում ենք ոչ նպատակահարմար` հաշվի առնելով այն, որ տնտեսության մեջ ստվերային շրջա​նառությունների առկայությունն ինքնին վկայում է այն մասին, որ օրենքի գերակա​յու​թյան սկզբունքը ոչ բոլոր հարկ վճարողների նկատմամբ է կիրառվում:
Ընդունվել է

	2.
	ՀՀ կենտրոնական բանկ (14.06.2010թ. թիվ 08.3-07/0136-10 գրություն)
	“1. Մակրոտնտեսական կայունության ապահովում” բաժնի “Իրավիճակը” հատվածի 4-րդ պարբերությունը վերաշարադրել հետևյալ բովանդակությամբ.

2009թ. ընթացքում  ՀՀ կենտրոնական բանկի կողմից իրականացված դրամավարկային քաղաքականությունը համահունչ է եղել ձևավորված մակրոտնտեսական միջավայրին: Ելնելով տնտեսական ակտիվության և գների կայունության ապահովման խնդիրների արդյունավետ համադրումից, ՀՀ կենտրոնական բանկը, ՀՀ կառավարության կողմից իրականացված ընդլայնողական հարկաբյուջետային քաղաքականությանը զուգընթաց  իրագործել է խիստ ընդլայնողական դրամավարկային քաղաքականություն: Դա արտահայտվել է ինչպես վերաֆինանսավորման տոկոսադրույքի աստիճանական իջեցմամբ, այնպես էլ ծավալային ընդլայնման քաղաքականության իրականացմամբ, որի շրջանակներում երկարաժամտեկ ռեպոների, պետական արժեթղթերի երկրորդային շուկայում  ակտիվ մասնակցության և ՀՀ կառավարության հետ կոորդինացված քաղաքականության շրջանակներում վարկային ծրագրերի իրագործման միջոցով ՀՀ կենտրոնական բանկը մեծածավալ դրամային ռեսուրսներ է ներարկել բանկային համակարգի միջոցով տնտեսություն:

Նույն հատվածի 5-րդ պարբերությունում “ ռեպո տոկոսադրույքը” բառակապակցությունից հետո ավելացնել “ հունվար-մայիս ժամանակահատվածում աստիճանաբար” բառակապակցությունը:

“3. Ֆինանսական համակարգի զարգացմանը, ֆինանսական միջնորդության խորացմանը և կենսաթոշակային համակարգի արդյունավետության բարձրացմանն ուղղված միջոցառումներ” բաժնում օգտագործված “Կուտակային կենսաթոշակի մասին” բառերը առաջարկում ենք փոխարինել “Կուտակային կենսաթոշակների մասին” բառերով:

Նույն բաժնում բերված միջոցառումների աղյուսակում 6-ից և 9-րդ կետերում “ֆինանսական ապահովումը” սյունակում “Դոնոր կազմակերպություններ”  բառերը առաջարկում ենք փոխարինել “չի պահանջվում” բառերով:
Վերանայել նույն աղյուսակի 5-րդ տողում “ժամկետ” սյունակի բովանդակությունը, մասնավորապես` անհասկանալի է “Պարտադիր կուտակային կենսաթոշակային համակարգի ներդրումից հետո 6-ամսյա ժամկետում” արտահայտությունը: Արդյոք նշված համակարգի ներդրումը ենթադրում է “Կուտակային կենսաթոշակի մասին” ՀՀ օրենքի ընդունումը, թե պարտադիր կուտակային վճարներ կատարելու պարտավորությանը վերաբերող դրույթները ուժի մեջ մտնելը: Եթե առաջին տարբերակն է, ապա նշված 6-ամսյա ժամկետը ընդունելի է, իսկ եթե երկրորդը` ապա 6-ամսյա ժամկետը առաջարկում ենք փոխարինել ավելի վաղ ժամկետով, օրինակ ` օրենքն ուժի մեջ մտնելուց հետո մինչև 2013 թվականի կեսը:
“3-րդ բաժնի “Կենսաթոշակային համակարգի մարտահրավերներ” հատվածում 1. ենթակետի “կայունություն” բառից հետո ավելացնել “տևականության ապահովում” բառակապակցությունը

	Ընդունվել է

Ընդունվել է

Ընդունվել է

Ընդունվել է

Ընդունվել է

Միաժամանակ 5-ից 9-րդ կետերով ներկայացված միջոցառումները ամբողջությամբ խմբագրվել և միավորվել են 4.“Կուտակային կենսաթոշակների մասին” ՀՀ օրենքի նախագծով նախատեսված կարգերի մշակում”  միջոցառման մեջ: 
Ընդունվել է

“2.Կենսաթոշակային համակարգի մարտահրավերներ” հատվածում 1-ին ենթակետում “կայունության բառ չի օգտագործվում, առաջարկը ըստ մեզ վերաբերում է “1. Ֆինանսական համակարգի զարգացում, ֆինանսական միջնորդության խորացում մարտահրավերներ” հատվածին:



	3.
	ՀՀ աշխատանքի և սոցիալական հարցերի նախարարություն (8.06.2010թ. թիվ ՄՄ/ՄԷ-2-1/1108-10 գրություն)
	Նախագծի `

1.
նախաբանում` ”Համաձայն” բառը  փոխարինել “Ղեկավարվելով” բառով, իսկ “կետի”  բառը  փոխարինել “կետով” բառով.

2.
համարակալումը համապատասխանեցնել ‘’Իրավական ակտերի մասին’’ Հայաստանի Հանրապետության  օրենքի 41-րդ հոդվածի 4-րդ մասի պահանջներին:


	Ընդունվել է

Ընդունվել է



	4.
	ՀՀ էկոնոմիկայի նախարարություն (9.06.2010թ. թիվ 01/10.12/2615-10 գրություն)
	Առաջարկություններ և դիտողություններ չկան 
	

	5.
	ՀՀ արդարադատությյան նախարարություն (25.06.2010թ. թիվ 01/1909-10 գրություն)
	Որոշման նախագծի 1-ին կետով հաստատված հավելվածն անհրաժեշտ է համապատասխանեցնել “Իրավական ակտերի մասին” Հայաստանի Հանրապետության օրենքի 41-րդ հոդվածի 4-րդ և 5-րդ մասերի պահանջներին:
Միաժամանակ ներկայացված  որոշման նախագիծն անհրաժեշտ է համաձայնեցնել բոլոր շահագրգիռ պետական կառավարման մարմինների հետ, նկատի ունենալով  “Իրավական ակտերի մասին” Հայաստանի Հանրապետության օրենքի 28-րդ և 31-րդ հոդվածների պահանջները, մասնավորապես`  խոսքը գնում է  ՀՀ  աշխատանքի և սոցիալական հարցերի նախարարության, ՀՀ Էկոնոմիկայի նախարարաության, և ՀՀ կենտրոնական բանկի  մասին:

	Ընդունվել է

Ընդունվել է



	6.
	ՀՀ Նախագահի աշխատակազմ (13.07.2010թ. թիվ Ղ-1020 գրություն)
	Առաջարկություններ և դիտողություններ չկան
	

	7.
	ՀՀ ազգային անվտանգության խորհրդի աշխատակազմ (09.07.2010թ. թիվ ԱՎ-1/881 գրություն)
	Ծրագրի ակնհայտ նպատակն է տնտեսական աճի կայուն տեմպերի ապահովումը, և այդ իմաստով անհրաժեշտ է հստակեցնել երաշխավորվող տնտեսական աճի կայուն տեմպերի քանակական և որակական բնութագրերը:
“Մակրոտնտեսական կայունության ապահովումը” գլխի “Իրավիճակը” ենթագլխում նպատակահարմար է ամրապնդել Հայաստանում` նշված ոլորտում տիրող փաստացի, սպառիչ իրավիճակի գնահատականները և նկարագրերը:

Ինչպես նաև կարիք կա բացառելու ծրագրում տեղ գտած երկիմաստ մեկնաբանությունները (կետեր 5, 9, 64-4):
 “Մակրոտնտեսական կայունության ապահովումը” գլխի “Լուծումներ” ենթագլխի 15-րդ կետում կարևորվում է այնպիսի հակացիկլիկ մակրոտնտեսական քաղաքականության իրականացումը, որը թույլ է տալիս ճկունություն ցուցաբերել և հակազդել արտաքին աշխարհից ներազդող ցնցումներին` ապահովելով կայուն մակրոտնտեսական միջավայր: Այդ պարագայում կարիք կա մանրամասնելու, թե ինչպիսի հակացիկլիկ մակրոտնտեսական քաղաքականության մասին է խոսքը և վերջինիս իրականացման ընդհանուր ուղղությունները:
17-րդ կետում նշված է. “Իրականացնել քայլեր հարկաբյուջետային և դրամավարկային քաղաքականություններն առավել կոորդինացված իրականացնելու ուղղությամբ…”: Կարծում ենք, նպատակահարմար է հստակեցնել նշված քայլերը:
“Պետական պարտքի կառավարման արդյունավետություն” գլխի “Իրավիճակը” ենթագլխում նպատակահարմար է անդրադարձ կատարել պետական պարտքի սպասարկման, նպատակայնության և արդյունավետ օգտագործման` Հայաստանի ներկա իրավիճակի գնահատականներին, ինչպես նաև պետական պարտքը բնութագրող ցուցանիշներին: Նպատակահարմար է նաև հստակեցնել բյուջեի ֆինանսավորման ծախսերի անընդունելի և ծայրահեղ մակարդակի չափը, որի դեպքում երկիրը կարող է դառնալ խոցելի:
Նույն գլխի “Մարտահրավերներ” ենթագլխում խոսվում է ընդհանրացված երևույթների շուրջ, ինչն օբյեկտիվ չի արտահայտում ՀՀ իրավիճակը (կետ 48 “ՀՀ կառավարության պարտքի մարումների, տոկոսավճարների, ինչպես նաև պարտքի բեռը բնութագրող ցուցանիշների էական աճը կարող են դժվարացնել ՀՀ պարտք ներգրավելու հնարավորությունները: Միջազգային ֆինանսական կազմակերպությունների հետ արտոնյալ պայմաններով համագործակցության սահմանափակումը ՀՀ-ի համար մեծացնում է այլընտրանքային ինչպես արտաքին, այնպես էլ ներքին աղբյուրների նշանակությունը:”) Այդ իմաստով անհրաժեշտ է հստակեցնել, թե առկա է արդյոք այդ մարտահրավերը և պարտքի բեռը բնութագրող ցուցանիշների էական աճ գրանցվել է, թե ոչ:

54-րդ կետում նշված է. “Իրականացնել քայլեր կառավարության նկատմամբ վստահության ամրապնդման ուղղությամբ, որը կհանգեցնի պոտենցիալ ներդրողների բազայի ընդլայնմանը, հետևաբար դրական ազդեցություն կունենա պարտքը բնութագրող ցուցանիշների բարելավման վրա` նպաստելով ներքին պարտքի շուկայի կայունությանը (կթուլացնի արտաքին և ներքին շոկերի ազդեցությունը պարտքի շուկայի վրա):” Կարծում ենք, որ նպատակահարմար է հնարավորինս հստակեցնել այն քայլերի շրջանակը, որոնք ուղղված են ներքին պարտքի շուկայի կայունության ապահովմանն ու կառավարության նկատմամբ վստահության ամրապնդմանը:
“Պետական պարտքի կառավարման արդյունավետություն ” գլխի “Լուծումներ” ենթագլխում առաջարկվում է ներառել ՀՀ ՖՆ 27.11.09թ. ՀՀ Ազգային անվտանգության իրավիճակի վերաբերյալ տարեկան զեկույցի կազմման համար նախատեսված տեղեկանքում նշված հետևյալ արտահայտությունը. “Հարկային եկամուտները պետք է արագ աճի, որպեսզի պետական պարտքի սպասարկումը տեղի չունենա ի հաշիվ այլ ծրագրերի կրճատման”:

“Լուծումներ” ենթագլխի 58-րդ կետում անհրաժեշտ է հստակեցնել “պետական պարտքի կառավարման վարչության կարողությունների հզորացման” էությունը և լրացուցիչ հիմնավորել` պարտքի կառավարման ծանրաբեռնվածությունից բխող նման գործողությունների և փոփոխությունների անհրաժեշտությունը, քանի որ ՀՀ ՖՆ-ում արդեն իսկ գործում է Պետական պարտքի կառավարման վարչությունը: (Ըստ օժանդակության վարկային ծրագրի օգտագործման մասին համաձայնության, երկրորդ վերանայման ընթացքում ՀՀ կառավարությունը ստանձնել էր մինչև 2010թ. մարտ ամիսը հստակ ժամկետներով սահմանված գործողությունների ծրագիր հաստատելու հանձնառությունը` Պետական պարտքի կառավարման վարչության կարողությունների հզորացման նպատակով: Գործողությունների նպատակներին է դասվել պարտքի ռազմավարության ձևակերպման ամբողջական մշակումը: Համաձայն ՀՀ ֆինանսների նախարարության հետ ունեցած քննարկումների` ԵՄ-ն արտահայտել էր նախատեսված ընդհանուր բյուջեի օժանդակության ծրագրում այս նպատակը հաշվի առնելու իր մտադրությունը: Իսկ հաշվառման և կառավարման նոր համակարգի իրականացումը նախատեսվելու էր հաջորդ տարվա գործողությունների ծրագրում):
“Լուծումներ” ենթագլխում նպատակահարմար է անդրադառնալ նաև պետական պարտքի արդյունավետ կառավարման գործում վարկային միջոցների անձնագրերի հետ իրականացվող գործողությունների կազմակերպման և դրանց վերաբերյալ հաշվետվությունների հարցերին:
“Հարկաբյուջետային քաղաքականության նկատմամբ վերահսկողության մեխանիզմների կատարելագործում` ՀՀ պետական բյուջեի կատարման նկատմամբ հսկողություն”, “Մարտահրավեր” ենթագլխի 70-րդ կետը առաջարկվում է խմբագրել հետևյալ կերպ. “Հարկաբյուջետային քաղաքականության նկատմամբ վերահսկողության մեխանիզմների անկատարություն”: Նմանատիպ մոտեցում է անհրաժեշտ ցուցաբերել նաև 71-րդ կետում:

“Մարտահրավերներ” ենթագլխի 86-րդ կետն առաջարկվում է խմբագրել հետևյալ կերպ “Կենսաթոշակային համակարգ.

Երկրի ժողովրդագրական վիճակի զարգացումները պայմանավորված են ծնելիության կրճատմամբ, կյանքի սպասվող միջին տևողության ավելացմամբ, ինչպես նաև երկրորդ համաշխարհային պատերազմից հետո արձանագրված “ծնելիության բում”-ով, որը կարող է հանգեցնել բյուջետային ծախսերի կտրուկ ավելացման”:
	Ընդունվել է

Չի ընդունվել է:
“Իրավիճակը” ենթագլխում հակիրճ նկարագրված է վերջին տարիների տնտեսական զարգացումները, հարկաբյուջետային և դրամավարկային քաղաքականությունների հիմնական ուղղությունները, ինչպես նաև ապագա զարգացման միտումները: Իրավիճակը առավել մանրամասն ներկայացնելը կարծում ենք, որ նպատակահարմար համարվել չի կարող, քանի որ այդ դեպքում նշված բաժինը կդառնա ավելի ծավալուն և դուրս կմնա Ծրագրի ընդհանուր կոնտեկստից:
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

